Aðalfundur BTÍ haldinn í blómasal hótel Loftleiða 16. Apríl kl. 12:30. 
Björn Ingi Sverrisson formaður félagsins setti fund og gerði tillögu að Ástvaldi Eiríkssyni sem fundarstjóra. Það var samþykkt og Ástvaldur tók til starfa. Stungið var upp á Gunnari H. Kristjánssyni sem ritara fundarins sem var einnig samþykkt. 
Skýrsla stjórnar: 

Fyrst á dagskrá var skýrsla stjórnar. Björn Ingi gerð grein fyrir henni. Hann fór yfir stjórn félagsins. Örvar Aðalsteinsson kom inn sem nýr stjórnarmaður á síðasta aðalfundi. Árni Árnason var varaformaður, Óskar Þorsteinsson gjaldkeri og Gunnar H. Kristjánsson ritari. Bjarni Bogason var félagslegur skoðunarmaður. Stjórnin skipulagði fundi vetrar. Haldnir voru 8 stjórnarfundir og 7 félagsfundir sem skiptust í 3 morgunverðarfundi, 2 heimsóknir, 1 hátíðarfund auk brunaþings. Ekki var farið í óvissuferð sökum lélegrar þátttöku í þeim sem höfðu verið áður. Starf félagsins var svipað og undangengin ár. Aðsókn á fundi var mjög góð. Farið var í haustverð til Rio Tinto Alcan. Í október var efnið „Nýjungar í brunavarnafræðum“. Í desember var farið yfir tölfræði í brunamálum á hátíðarfundi hjá SHS. Hefðbundinn fundur um bruna ársins 2009 var í janúar. Í febrúar var fundur um brunavarnir turnsins í Kópavogi. Í mars var farið í Háskólann í Reykjavík þar sem fjallað var um hönnun hans og farið í skoðunarferð. Svo var haldið brunavarnaþing í tengslum við aðalfund í dag sem fjallaði um burðarvirki og brunavarnir en Davíð Snorrason skipulagði hann. Björn Ingi fór ekki nánar í fundina en vísaði í fréttabréf félagsins varðandi þá. Þrjú fréttabréf voru gefin út á árinu. Það fækkaði um 8 félagsmenn á árinu og 5 í IFE hlutanum. Björn kenndi ástandinu í þjóðfélaginu um þessa fækkun. Nefndarstörf voru lítil sem engin á árinu. Laganefnd starfaði ekki. Heimasíðunefnd fundaði ekki. Björn ræddi það að gott yrði að setja efni funda inn á heimasíðuna. Orðanefnd fundaði ekki á árinu. Fagnefnd fundaði til þess eins að leggja sig niður. Fulltrúi félagsins í brunamálaráði var Gunnar H. Kristjánsson og Árni Árnason til vara. Björn fór yfir ýmis markmið fyrir árið og fór yfir efndir og vanefndir. Reynt var að efla áhuga slökkviliðsmanna með áhugaverðum fundum fyrir þá. Helgi Ívarsson hefur verið að safna upplýsingum um sögu félagsins. Atburðir félagsins eru auglýstir hjá öðrum fagfélögum. Næsta starfsár er autt blað fyrir nýjan formann og nýja stjórn. Nýtt merki félagsins var tekið upp. Verið er að smíða gullmerki fyrir félagið úr nýja merkinu. Björn sagði að öflugt ár væri að renna sitt skeið. Það er ekki krepputónn í starfinu og félaginu hefur tekist að halda sjó. Björn þakkaði meðstjórnendum samstarfið. 
Reikningar félagsins: 

Næsti liður var reikningar félagsins og gerði Óskar Þorsteinsson gjaldkeri grein fyrir þeim. Tekjur voru 955.939 en gjöld voru 977.477. Tap ársins var 21.538. Tekjur af brunaþingi 2009 voru 561.219. Eignir félagsins voru 801.812. Bjarni Bogason skrifaði undir reikninga sem félagslegur skoðunarmaður. 

Kosning stjórnar: 

Björn Ingi gaf ekki kost á sér áfram sem formaður og borin var upp tillaga að Óskari Þorsteinssyni sem formanni. Tillagan var samþykkt. Gunnar H. Kristjánsson gaf ekki kost á sér áfram í stjórn og í stað hans var gerð tillaga að Kristjáni Rúrikssyni í stjórn auk þeirra Örvars Aðalsteinssonar, Árna Árnasonar og Björns Inga Sverrissonar. Tillagan var samþykkt. Bjarni Bogason var samþykktur sem félagslegur skoðunarmaður. 
Önnur mál: 

Davíð Rúnar Gunnarsson slökkviliðsstjóri í Vesturbyggð gerði að tillögu sinni að fundir yrðu teknir upp og settir á heimasíðu félagsins. Það gæti þá gagnast þeim sem byggju út á landi og ættu ekki heimangengt á fundi félagsins. Davíð mælti með tölvutækninni og nefndi dæmi um þessa tækni í sinni byggð. Björn Ingi formaður tók undir þessa tillögu og sagði þetta mikið framfaramál fyrir félagið. Björn Ingi mælti með að þessi tillaga yrði samþykkt. Árni Árnason formaður heimasíðunefndar tók nú til máls og sagðist vera að vinna í heimasíðumálum og verður heimasíðan orðin virk innan skamms. Gömlu heimasíðunni var lokað. Nú tók Óskar Þorsteinsson nýkjörinn formaður til máls og þakkaði fundarmönnum traustið. Óskar nefndi sérstaklega framlag Gunnars H. Kristjánssonar og Björns Inga Sverrissonar til félagsins á liðnum árum og þakkaði þeim framlag þeirra til félagsins. Óskar nefndi að heimasíðumálið væri forgangsverkefni nýrrar stjórnar. Óskar lagði því einnig til að tillaga Davíðs yrði samþykkt. Fundurinn samþykkti tillöguna. Björn Ingi þakkaði hlýleg orð í sinn garð og ræddi að mögulega yrði haldinn hátíðarfundur í haust þar sem félagið væri nú á tímamótum þar sem það væri nú búið að starfa í 20 ár. 

Fundinn ritaði Gunnar H. Kristjánsson 

